
FINANSIËLE HOOFTREKKE 2016 2015

Wins voor rente en belasting (EBIT) (R’m) 240 217

Netto wins na belasting (R’m) 91 103

Genormaliseerde wesensverdienste (sent/aandeel) 53,9 57,4

Rentedekking (keer) 2,6 2,9

Segmente:

Marktoegang resultaat (R’m) 57 98

Insetverskaffing resultaat (R’m) 31 25

Finansiële dienste resultaat (R’m) 69 49

BEDRYFSWINS VOOR BELASTING

Die meganisasieafdeling se resultate is beter 
as verwag ten spyte van die laer spande ring 
ten opsigte van landboutoerusting deur die 
produsent. Die beter as verwagte resultaat 
kan toe geskryf word aan ‘n hoër markaandeel 
in ‘n kleiner mark sowel as die handha wing 
van verkoopsmarges en verhoogde aktiwi teite 
in die gebruikte heelwerktuiemark. Hinterland 
se verkope is onder druk en op laer vlakke as 
die vergelykende periode van die vorige fi
nansiële jaar. Weens die lae en laat reënval is 
produsente huiwerig om insetmiddele vooraf 
te koop. Die trae ekonomiese groei het ver der 
‘n negatiewe impak op die kleinhandelsbe
sigheid en die likwidasie van stadigbewegen
de en verouderde voorraad bly ‘n fokusarea vir 
bestuur. Prodist, die groothandelsbesigheid, 
het ‘n toename in omset van 9,3% getoon 
ten spyte van die stram ekonomiese omstan
dighede en het sy mark verder uitgebrei binne 
en buite die landboubedryf.

Ten spyte van die droogte en die afname in 
kommoditeitspryse sedert oesinname, was 
die uitstaande 2016 somerproduksiekrediet
rekeninge 7,4% agterstallig teen 31 Oktober 
2016 teenoor die vergelykende periode se 
7,5%. Senwes Credit kon sekere kliënte se 
agterstallige krediet herskeduleer maar moes 
ook noodgedwonge lewering van krediet aan 
sommige kliënte onttrek en is besig om reke
ninge op te roep en uit te win. Die verseke
ringsbesigheid, Certisure, kon daarin slaag om 
premievlakke te handhaaf, ongeag die uitda
gende omstandighede.

Laer volumes het ’n direkte impak op die inkom
stestrome van die silobedryf gehad met die laag
ste graaninname en voorraadvlakke sedert die 
1991/92 bemarkingsjaar. Ten spyte van die laer oes 
en sterker mededing ing het die silobedryf daarin 
geslaag om hulle markaandeel te verhoog en die 
kapitaalprogramme wat gefokus was op beter ef
fektiwiteit en innamespoed, begin vrugte afwerp. 
Tradevantage, Senwes se graanbemarkingsafde
ling, het ‘n uitdagende eerste ses maande beleef 
en die groot onsekerheid in die bedryf oor fisiese 
voorraad bring heelwat uitdagings om graan 
ekonomies vorentoe te dra ten einde lewerings 
vir die toekomsmaande aan die mark te verseker.

’n Goeie tot normale reënvalseisoen word steeds 
voorspel vir die volgende ses maande en sou dit 
realiseer, is goeie tot bonormale aanplantings in 
die vooruitsig. Dit sal egter eers die 2018 finan
siële jaar positief affekteer terwyl die groep vir die 
volgende ses maande steeds lae aktiwiteite en die 
hoër risikoomgewing sal moet deursien. Senwes 
sal omsigtig wees in die uitrol van sy strategie en 
sal, sodra ’n goeie seisoen bevestig word, weer 
met ywer sy strategiese ontplooiing voortsit.

JDI
ALTYD GEREED OM TE DIEN

ONGEOUDITEERDE INTERIM STATE 
Die interim state vir die periode geëin-
dig 31 Oktober 2016 is beskikbaar op 
die internet by www.senwes.co.za 
of kontak die maatskappysekre taris, 
mev Elmarie Joynt, by 018 464 7104 of 
per e-pos by elmarie.
joynt@senwes.co.za 
vir ‘n kopie daarvan.

Agri
rewards
OPBRENGS OP LOJALITEIT

DIVIDENDVERKLARING
Die direksie van Senwes het besluit 
om die oorweging van ’n inte rim 
dividend uit te stel na Maart 2017 ten 
einde eers groter sekerheid te kry oor 
die huidige seisoen se potensiaal. Die 
houermaatskappy van Senwes is in 
ooreenstemming hiermee.


